
Pyetje dhe Përgjigje në kuadër të Thirrjes për Projekt Propozime për Dhoma Tregtie dhe 

Shoqata Biznesi, publikuar më 29 Korrik 2025 

 

Nr. 
Pyetje Përgjigje 

1 

A është e hapur kjo thirrje 
për biznese, përfshirë edhe 
start-up-e? 

Jo, thirrja nuk është e hapur për biznese, start-up-e apo çdo entitet tjetër 
fitimprurës. 
 
Siç përcaktohet në Seksionin 9 të dokumentit të thirrjes, ajo është e hapur 
vetëm për Dhoma Tregtie ose Shoqata Biznesi që kanë status juridik 
jofitimprurës. 

2 
A është e hapur kjo thirrje 
për organizata të shoqërisë 
civile?  

Kjo thirrje është e hapur vetëm për organizata me status ligjor 
jofitimprurës, që funksionojnë si organizata me anëtarësi për përfaqësimin 
dhe mbështetjen e interesave të bizneseve, duke ofruar shërbime si 
rrjetëzim, përfaqësim pranë institucioneve, trajnime dhe nisma për zhvillim 
ekonomik. Çdo të ardhur e riinvestojnë për përfitimin e anëtarëve dhe 
komunitetit të biznesit. Pra, për dhoma tregtie ose shoqata biznesi me 
status jofitimprurës. 
 
Vetëm këto organizata mund të aplikojnë si aplikues kryesor (lead 
applicant) në këtë thirrje. 
 
Megjithatë, thirrja lejon aplikimin edhe në formë konsorciumi, ku aplikuesi 
kryesor duhet të jetë domosdoshmërisht një dhomë tregtie ose shoqatë 
biznesi, ndërsa bashkë-aplikuesi mund të jetë një organizatë e shoqërisë 
civile me eksperiencë në zhvillimin e aftësive në sektorin e turizmit, në 
arsimin profesional, dhe që plotëson të gjitha kriteret e përcaktuara për 
bashkë-aplikantin në Seksionin 9.1 të thirrjes. 

3 

A mund të aplikojnë për këtë 
thirrje 2 ose më shumë 
shoqata biznesi apo dhoma 
tregtie në partneritet? 

Po, thirrja lejon aplikimin në formë konsorciumi, me kusht që: 
• Një entitet të jetë i caktuar si Aplikuesi Kryesor (Lead Applicant) dhe 

të marrë përgjegjësinë e plotë kontraktuale. 
• Ekspertiza e kombinuar të plotësojë të gjitha kërkesat e 

përcaktuara në § 7.2. 
Në rast aplikimesh në konsorcium, vetëm një entitet mund të jetë aplikuesi 
kryesor (organizata kryesuese), ndërsa aplikuesit e tjerë janë bashkë-
aplikues.  Aplikimet e përbashkëta mund të kenë vetëm një (1) aplikues 
kryesor dhe maksimumi dy (2) bashkë-aplikues. 

4 
A duhet që projekti të shrihet 
patjetër në 5 bashkitë e 
përmendura? 

Po, thirrja përcakton se programi do të zbatohet në bashkëpunim me 5 

shkollat publike profesionale të mëposhtme:  

• Shkolla e Mesme e Arsimit Profesional “Hamdi Bushati”, Shkodër 

• Shkolla e Mesme e Arsimit Profesional “Hoteleri–Turizëm”, Tiranë 



 

 

• Shkolla e Mesme e Arsimit Profesional Kamëz 

• Shkolla e Mesme e Arsimit Profesional “Tregtare”, Vlorë 

• Shkolla e Mesme e Arsimit Profesional “Antoni Athanas”, Sarandë 

Kjo do të thotë se aplikuesit duhet të angazhojnë biznese të sektorit të 
hotelerisë dhe mikpritjes në secilën prej këtyre bashkive, të cilat plotësojnë 
kriteret e përcaktuara në VKM nr. 691, datë 06.11.2024 dhe Udhëzimin nr. 
1090, datë 12.12.2024. 

9 

Si do të identifikohen 50 të 
rinjtë jo në arsim, punësim 
apo formim profesional që do 
të regjistrohen në program? 

50 të rinjtë do të identifikohen në bashkëpunim me AKPA (zyrat e punës 
dhe shkollat përkatëse). 
 
Këta përfitues duhet: 
 

• Të jenë të regjistruar në skemën e Garancisë Rinore ose të referohen për 
regjistrim në fillim të programit. 

• Të plotësojnë kriteret për regjistrim në programin e Nivelit 5 “Menaxhimi 
i Strukturave Akomoduese”, duke përfshirë: 

 
✓ Të kenë përfunduar një kualifikim profesional të nivelit IV në 

Kornizën Shqiptare të Kualifikimeve (KSHK), në drejtimin “Hoteleri–
Turizëm”; ose 

 
✓ Të kenë përfunduar të paktën një kualifikim të nivelit IV në KSHK 

dhe të kenë të paktën një vit përvojë pune të verifikuar në fushën e 
mikpritjes. 

 
✓ Të jenë në gjendje shëndetësore që u lejon kryerjen e detyrave dhe 

përballimin e kërkesave të këtij niveli të arsimit profesional. 
 

✓ Në rast të aftësive të kufizuara, shkolla duhet të krijojë kushte dhe 
të përshtasë programin në përputhje me nevojat e tyre. 

 


